
இராமநாதபுரம்  மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 34°-35° செல்சியஸ் ஆகவும், குறைந்தபட்ச வெப்பநிலை 28°-29°  செல்சியஸ் ஆகவும் பதிவானது. 
	கடந்தவார வானிலை

	அடுத்த ஐந்து நாட்களுக்கான வானிலை முன்னறிவிப்பு –22-04-2026- 08.30 வரை

குறுஞ்செய்தி :
மாவட்டத்தின் ஒரு சில இடங்களில் ஏப்ரல் 19 மற்றும் 20 தேதி லேசான மழைக்கு வாய்ப்புள்ளது. அதிகபட்ச வெப்பநிலையானது 34°-35° செல்சியஸ் ஆகவும், குறைந்தபட்ச வெப்பநிலையானது 28°-29° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 2 முதல் 4 கி.மீ வேகத்தில், தென்கிழக்கு மற்றும் தெற்கு திசைகளிலிருந்து காற்று வீசக்கூடும். 

பொது ஆலோசனை: 
வருகின்ற நாட்களில் வெப்பநிலை உயர்வின் காரணமாக மண்ணின் ஈரத்தன்மை வெகுவிரைவில் குறைய வாய்ப்புள்ளது. 
விவசாயிகள் மண்ணின் ஈரப்பதத்தின் அடிப்படையில் பயிர்களுக்கு நீர்ப்பாசனம் செய்யவும். 
தோட்டக்கலைப் பயிர்களை சுற்றிலும் காய்ந்த புற்கள், இலை, தழைகள் மற்றும் பண்ணை கழிவுகளை கொண்டு மூடாக்கு இடுவதால் மண்ணின் ஈரத்தன்மை பாதுகாக்கப்படும்.

பகல் பொழுதில் காணப்படும் அதிக வெப்பத்தின்  காரணமாக  ஆடு, மாடுகள் செயற்கை கருத்தரிப்பினை காலையில் 9 மணிக்குள் அல்லது மாலை 4 மணிக்கு பிறகு செய்ய வேண்டும். 
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : மிளகாய், தக்காளி, மல்லிகை, கால்நடை.
மிளகாய்: 
மிளகாய் பயிரைத் தாக்கும் பச்சை பேரி அசுவிணி தாக்குதல் தென்படுகின்றது.  இந்த வகையான அசுவிணி தாக்கப்பட்ட செடிகள் வெளுத்து போய் நோயால் பாதிக்கப்பட்டது போன்று காணப்படும். இதன் காரணமாக மிளகாய் செடியின் இலையில் சுருக்கங்கள் ஏற்பட்டு சுருண்டு விடும். இவ்வகையான அசுவிணி வெளியேற்றும் தேன்துளி போன்ற திரவம் கரும்புகைப் பூசணத்தை ஏற்படுத்துகிறது. அசுவிணி தாக்கப்பட்ட செடிகள் குட்டையாகி வளர்ச்சி குன்றி காணப்படும். 
இதனைக் கட்டுப்படுத்த 10 லிட்டர் தண்ணீருக்கு 3½ மில்லி என்ற அளவில் இமிடாகுளோப்ரிட் 17.8சதம் என்ற பூச்சிக்கொல்லி மருந்தினை தெளிக்கவும். 
தக்காளி: 
தக்காளிப் பயிரில் வெள்ளை ஈக்களின் தாக்குதல் பரவலாக தென்படுகின்றது. வெள்ளை ஈக்களின் தாக்குதலால் இலையின் மேற்பரப்பில் வெளிர்பச்சை நிற புள்ளிகள் காணப்படும். 
இலைகள் மஞ்சளாக மாறும், இலைகள் அடிப்புறத்தில் சுருண்டு பிறகு காய்ந்து விழுந்துவிடும். 
இதனைக் கட்டுப்படுத்த 10 லிட்டர் தண்ணீருக்கு 6 கிராம் என்ற விகிதத்தில் அசிட்டமிபிரைடு மற்றும் 10மில்லி ஒட்டும் பசை கலந்து தெளிக்கவும். 
மல்லிகை:
மல்லிகை பூப்பயிரில் நுண்ணூட்ட (மேன்கனீசு) சத்து பற்றாக்குறை பரவலாக தென்படுகின்றது. இவ்வகை சத்துப் பற்றாக்குறையின் காரணமாக இலைகள் மஞ்சள் நிறமாகவும் நரம்புகள் பச்சை நிறமாகவும் காணப்படும். இலைகள் திடமாக மாறிவிடும். 
இதனை நிவர்த்தி செய்ய செடி ஒன்றிற்கு 10 கிராம் மேன்கனீசு சல்பேட்டினை மண்ணில் கலந்து இடலாம் அல்லது அரை சத மேன்கனீசு சல்பேட்டினை இரண்டு வார கால இடைவெளியில் தெளிக்கலாம். 
கால்நடை:
வெயில் காலங்களில், வறண்ட குளம் மற்றும் குட்டைகளில் தேங்கியுள்ள அசுத்தமான தண்ணீரில் உள்ள நத்தைகள், கிருமிகள் மற்றும் புழுக்கள் மூலம் கால்நடைகளை நோய் தாக்கக் கூடும்.  எனவே விவசாயிகள் தங்கள் கால்நடைகள் தண்ணீர் வற்றியுள்ள குளம் குட்டைளில் தண்ணீர் குடிக்க வைப்பதை தவிர்க்கும் படி கேட்டுக் கொள்ளப்படுகிறார்கள்.
